Nafarroako Parlamentuko Mahaiak, 2019ko urriaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Raquel Garbayo Berdonces andreak aurkezturiko mozioa, zeinaren bidez Nafarroako Gobernua premiatzen baita zuzenean toki entitateentzakoa izanen den aurrekontu-partida bat jaso dezan, udalen titulartasuneko igerilekuak araudira egokitzera bideratua.
2. Nafarroako Parlamentuko Aldizkari Ofizialean argitara dadin agintzea.
3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.
Iruñean, 2019ko urriaren 21ean
Lehendakaria: Unai Hualde Iglesias
MOZIOAREN TESTUA
Nafarroako Gorteetako kide den eta Navarra Suma talde parlamentarioari atxikita dagoen Raquel Garbayo Berdoncesek, Legebiltzarreko Erregelamenduan ezarritakoaren babesean, udalen titulartasuneko igerilekuak araudira egokitze aldera 2020ko aurrekontuetan zuzenean toki entitateentzakoa izanen den partida bat jasotzeari buruzko honako mozio hau aurkezten du, 86/2018 Foru Dekretua bete dadin, Osoko Bilkuran eztabaidatzeko.
Nafarroako Gobernuak foru dekretu bat onetsi zuen 2018an, zeinaren bidez aldatu egin baitziren Nafarroako igerilekuek bete beharreko higiene eta osasun baldintzak eta segurtasun baldintzak, instalazio horiek erabiltzen dituzten pertsonen osasuna eta segurtasuna babesteko xedez.
Besteak beste, neurriak bereziki bideratuta zeuden igerilekuetako ontzietako uraren kalitate-baldintzak estatuko araudira egokitzera; igerileku estalietako airearen kalitate-baldintzak jasotzera, eta igerilekuetako titularrek pertsonei eman beharreko informazioa garatzera.
Nafarroako udal-igerileku gehienek obra handiak egin behar dituzte legea betetzeko, eta 2020ko abenduaren 31 baino lehen egin behar dituzte obra horiek, baina askok ez daukate horretarako ahalmen ekonomikorik.
Horregatik guztiagatik, ondoko erabaki proposamena aurkezten dugu:
Nafarroako Parlamentuak Nafarroako Gobernua premiatzen du 2020ko aurrekontuetan zuzenean toki entitateentzakoa izanen den aurrekontu-partida bat jaso dezan, udalen titulartasuneko igerilekuak araudira egokitzera bideratua.
Iruñean, 2019ko urriaren 17an
Foru parlamentaria: Raquel Garbayo Berdonces
